
లంకావిజయము











	గీ.	
సూక్తిచాతుర్యుఁ బింగళిసూరనార్యుఁ

బ్రీతబుధముఖ్యు నలసానిపెద్దనాఖ్యు

నాంధ్రభాషావిశారదు లైనయట్టి

సకలసత్కవివర్యుల సన్నుతింతు.

	క.	
సేవింతు న్మద్గురుని య

శోవిలసితవిమలచిత్తు సురుచిరవిద్యా

ప్రావీణ్యుఁ గీర్తికులజు మ

హావినుతచరిత్రు నయ్యనంతాఖ్యుం దగన్.

	క.	
కవివరులఁ జూచినంతనె

జవమునఁ బఱ తెంచి తఱుమసాగెద రెపుడున్

భువిఁ గవుల మనుచుఁ గొందఱు

తవులగ వారలకు నిడుదు దండంబు తగన్.

కవిజన్మస్థానవివరణము

	వ.	
మజ్జన్మస్థలం బైనకుయ్యేరు పురవరం బెట్టి దనిన.

	మ.	
పురమధ్యస్థితవిష్ణుదర్పణమొ నాఁ బూర్వాశనాత్రేయి భా

స్కరి దూతం బురిఁ జేరనీనికరణం గాలాశమల్లీశుఁ డ

ప్పురలక్ష్మీసఖు లాక్కొనాఁ బడమరం బొడ్లమ్మతాళ్లమ్మ లు

త్తరదిగ్భూమిఁ దొరాలకో డుదధిచందం బొప్పుఁ గుయ్యేటికిన్.

	శా.	
భవ్యక్రోశయుగాలిదూరయమదిగ్భాగక్షమాసంగతా

చ్ఛవ్యాకీర్ణతరంగశీకరసమంచద్గౌతమీనామస

ద్దివ్యద్వీపవతీభవాదిమదిశాత్రేయసుసంగోల్లస

ద్గవ్యూతిద్వయదూరసంస్థితమహాకల్లోలి కుయ్యే రిలన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 జూన్ 2021న 21:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

